
ᐊᐅᓚᑦᓯᔨᓄᑦ ᓇᐃᓈᖅᓯᒪᔪᑦ: 

ᐊᑯᓂᐅᓂᖃᖅᑐᑦ ᓯᕕᑐᔪᒧᑦ ᐊᓯᔾᔨᖅᐸᓪᓕᐊᓂᕆᓯᒪᔭᖏᑦ ᐅᓄᕐᓂᕆᔭᖏᑦ ᐊᒻᒪᓗ ᓯᐊᒻᒪᒃᑎᖅᓯᒪᓂᕆᔭᖏᑦ 

ᓴᓪᓕᑉ ᕿᑭᖅᑕᖓᓂ ᑐᒃᑐᖏᑕ: 1978-2017 

 

ᓇᐹᖅᑐᖃᖏᑦᑐᕐᒥᐅᑕᑦ ᑐᒃᑐᖏᑦ ᐃᓕᔭᐅᓚᐅᖅᓯᒪᔪᑦ ᓴᓪᓕᑉ ᕿᑭᖅᑕᖓᓄᑦ ᐊᒃᐸᑑᕐᔪᐊᑉ ᕿᑭᖅᑕᖓᓂᑦ ᐱᔭᐅᓪᓗᑎᒃ, 

ᑭᕙᓪᓕᕐᖅ ᓄᓇᕗᒥ, 1968-ᖑᑎᓪᓗᒍ, ᓄᖑᓚᐅᖅᑎᓪᓗᒋᑦ ᓴᓪᓕᑉ ᕿᑭᖅᑕᖓᓃᑦᑐᑦ ᑐᒃᑐᑦ ᐱᒋᐊᓕᓵᖅᑎᓪᓗᒍ 1950 

ᐊᕐᕌᒍᖏᑦ.  ᐅᑯᐊ ᖃᐅᔨᓴᐃᔾᔪᑎᕕᓂᐅᔪᑦ ᑕᑯᒃᓴᐅᑎᑦᓯᕗᑦ ᐊᑭᔪᖓᓪᓚᖕᒥᒃ ᐊᓯᔾᔨᖃᑦᑕᕐᓂᕆᔭᖏᑦ ᐅᓄᕐᓂᕆᔭᖏᑦ 

ᐊᒻᒪᓗ ᓯᐊᒻᒪᒃᑎᖅᓯᒪᓂᓕᕆᔭᖏᑦ ᑐᒃᑐᖏᑦ ᓴᓪᓕᑉ ᕿᑭᖅᑕᖓᓂᑦ ᑕᐃᒪᖓᑦ ᐃᓕᔭᐅᓚᐅᖅᑎᓪᓗᒋᑦ.   ᓴᓪᓕᑉ 

ᕿᑭᖅᑕᖓᓂ ᑐᒃᑐᑦ ᐅᓄᖅᓯᓚᐅᖅᑐᑦ 48-ᓂᒃ ᐅᓄᕐᓂᖃᖅᑐᑦ ᐃᓕᔭᐅᓚᐅᖅᓯᒪᔪᑦ 1968-ᖑᑎᓪᓗᒍ 

ᐅᓄᕐᓂᖃᓕᓚᐅᖅᑐᑦ ᒥᒃᓴᐅᓴᒃᑕᐅᓯᒪᓪᓗᑎᒃ 30,381 ᑐᒃᑐᓂᒃ (+/- 3,982, 95% CI) ᑎᑭᓪᓗᒍ ᔫᓂ 1997, 

ᐅᓄᖅᓯᕙᓪᓕᐊᓂᖓᑕ ᓱᒃᑲᓂᖃᓚᐅᖅᑐᖅ ᖃᓂᒋᔭᖓᓂ 23%.  ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᓂᕿᒃᓴᖅᓯᐊᕆᔭᐅᓪᓗᑎᒃ 

ᑐᒃᑐᒐᓱᐊᖅᑕᐅᖃᑦᑕᓕᓚᐅᖅᑐᑦ 1978-ᖑᑎᓪᓗᒍ, ᐊᒻᒪᓗ ᐅᓄᖅᑐᒻᒪᕆᖕᓂᒃ ᓂᐅᕐᕈᑎᖃᖃᑦᑕᓕᓚᐅᖅᓯᒪᔪᑦ ᐱᒋᐊᕐᖢᒍ 

1993. ᐊᕐᕌᒍᓄᑦ 30-ᓄᑦ ᐅᓄᖅᓯᕙᓪᓕᐊᓚᐅᖅᑎᓪᓗᒋᑦ, ᑐᒃᑐᑦ ᐃᓄᐃᓴᒡᓕᕙᓪᓕᐊᓕᓚᐅᖅᑐᑦ ᒥᒃᓴᐅᓴᒃᑕᐅᓯᒪᔪᑦ 

30,381-ᖑᔪᕆᔭᐅᓚᐅᖅᓯᒪᔪᑦ ᔫᓂ 1997-ᖑᑎᓪᓗᒍ ᐅᓄᕐᓂᖃᖅᓱᒋᔭᐅᓕᓚᐅᖅᑐᑦ 20,582-ᓂᒃ (95% CI=3,065; 

CV=0.075) ᔫᓂ 2005-ᖑᑎᓪᓗᒍ, ᐅᓄᕐᓂᖃᓕᓚᐅᖅᑐᑦ 15,452-ᓂᒃ (95% CI=1,858; CV=0.061) ᔫᓂ 2007-

ᖑᑎᓪᓗᒍ, ᐅᓄᕐᓂᖃᓕᓚᐅᖅᑐᑦ 13,953-ᓂᒃ (95% CI=1,790; CV=0.065) ᔫᓂ 2009-ᖑᑎᓪᓗᒍ, 

ᐅᓄᕐᓂᖃᓕᓚᐅᖅᑐᑦ 7,903-ᓂᒃ (95% CI=1,261; CV=0.081) ᔫᓂ 2011-ᖑᑎᓪᓗᒍ, ᐅᓄᕐᓂᖃᓕᓚᐅᖅᑐᑦ 7,287-

ᓂᒃ (95% CI=1,045; CV=0.073) ᒪᐃ 2013-ᖑᑎᓪᓗᒍ.  ᑎᑭᓪᓗᒍ ᒪᐃ 2015, ᑐᒃᑐᑦ ᐅᓄᖅᓯᒋᐊᒃᑲᓐᓂᓚᐅᖅᑐᑦ 

ᐅᓄᕐᓂᖃᓕᕐᖢᑎᒃ 12,297-ᓂᒃ (95% CI = 1,844; CV = 0.076).  ᑭᓯᐊᓂᓕ, ᑎᑭᓪᓗᒍ ᐊᕐᕌᒍᐊ 2017, ᑐᒃᑐᑦ 

ᐅᓄᕐᓂᖏᑦ ᐃᓄᐃᓴᒡᓕᕙᓪᓕᐊᒃᑲᓐᓂᓕᓚᐅᖅᑐᑦ ᐅᓄᕐᓂᖃᓕᕐᖢᑎᒃ 9,887-ᓂᒃ (95% CI = 1,438; CV = 0.080).  

ᑕᐃᔅᓱᒪᓂ ᑐᒃᑐᑦ ᐃᓄᐃᓴᒡᓕᕙᓪᓕᐊᑎᓪᓗᒋᑦ ᓯᐊᒻᒪᒃᑎᖅᓯᒪᓂᕆᔭᖏᑦ ᐃᓄᐃᓴᔨᓕᔭᓪᓕᐊᓕᓚᐅᖅᑐᑦ ᓂᒋᖅᐸᓯᐊᓂ 

ᕿᑭᖅᑕᑉ ᕿᑎᐊᓂ ᖃᓂᒋᔭᖓᓂ ᑰᖓᑕ Kirchoffer River.  . ᑐᒃᑐᑕᐅᔪᓄᑦ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᕆᔭᖏᑦ 

ᐊᔾᔨᒌᖃᑦᑕᓚᐅᖏᑦᑐᑦ ᑕᐃᔅᓱᒪᓂ ᐊᒃᓱᑲᓪᓚᒃ.  ᑭᖑᕐᖓᒍᑦ ᓈᓴᐃᓚᐅᖅᑎᓪᓗᒋᑦ 2011-ᒥ, ᐊᕐᕌᒍᑕᒫᓐ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖃᓚᐅᖅᑐᑦ 1,000-ᓂᒃ ᑐᒃᑐᒍᓐᓇᓚᐅᖅᑐᑦ ᐊᕐᕌᒍᖏᓐᓂ 2012, 2013, ᐊᒻᒪᓗ 2014 

ᑐᒃᑐᓯᐅᕐᓇᖏᓐᓂ ᐊᑐᖅᑕᐅᓪᓗᑎᒃ.   ᐅᓄᖅᓯᒋᐊᕐᓂᖏᑦ ᖃᐅᔨᔭᐅᓚᐅᖅᑎᓪᓗᒋᑦ 2015-ᖑᑎᓪᓗᒍ, ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᐅᓄᖅᓯᒋᐊᖅᑕᐅᓚᐅᖅᑐᑦ 1,600-ᓂᒃ ᑐᒃᑐᒍᓐᓇᕐᓗᑎᒃ ᐊᕐᕌᒍᑕᒫᓐ ᑖᓐᓇ 

ᐊᒃᐸᕆᐊᖅᑕᐅᓚᐅᖅᑐᖅ ᓄᓇᓕᖁᑎᖓᓐᓂᑦ ᓴᓪᓕᕐᒥᐅᑦ 1,000-ᓂᒃ ᑐᒃᑐᒍᓐᓇᖅᓯᓗᑎᒃ 2017-ᒥ 

ᐃᓄᐃᓴᒡᓕᕙᓪᓕᐊᓂᕆᔭᖏᑦ ᒥᒃᓴᐅᓴᒃᑕᐅᓚᐅᖅᑎᓪᓗᒋᑦ. ᐋᓐᓂᐊᓕᖃᑦᑕᕐᓂᖏᓐᓄᑦ ᐊᒻᒪ ᐆᒪᔪᐊᕈᓯᕐᓄᑦ 

ᐋᓐᓂᐊᖅᑖᖃᑦᑕᕐᓂᖏᓐᓄᑦ  ᕖᕝᕗᐊᕆ 2000-ᖑᑎᓪᓗᒍ.  ᓇᒡᒍᐊᕐᓗᒃᑐᑦ ᐅᓄᖅᓯᕚᓪᓕᐊᓂᖃᓚᐅᕋᓗᐊᖅᑎᓪᓗᒋᑦ 

1.7%-ᒥᒃ ᕖᕝᕗᐊᕆ  2000-ᖑᑎᓪᓗᒍ ᐅᓄᕐᓂᖃᓕᓚᐅᖅᑐᖅ ᓱᒃᑲᓂᖓ 58.8%-ᒥᒃ ᒫᔾᔨ 2011-ᖑᑎᓪᓗᒍ ᐊᒻᒪᓗ 



ᑖᒃᑯᓇᓂ ᐅᓄᖅᓯᕙᓪᓕᐊᔪᕆᔭᐅᑎᓪᓗᒋᑦ ᓯᖓᐃᔪᑦ ᐃᓄᐃᓴᒡᓕᕙᓪᓕᐊᓚᐅᖅᑐᑦ ᑕᐃᔅᓱᒪᓂᑦᓴᐃᓐᓇᖅ. ᓯᖓᔪᐃᑦ 

ᐅᓄᕐᓂᖏᑦ ᐃᓄᐃᓴᒡᓕᒋᐊᓚᐅᖅᑐᑦ 93.1%-ᒥᒃ ᕖᕝᕗᐊᕆ 2001-ᖑᑎᓪᓗᒍ ᑖᓐᓇ ᐊᒃᐸᓯᖕᓂᖅᐹᖑᓚᐅᖅᑐᖅ 37%-

ᖑᓪᓗᓂ ᒫᔾᔨ 2011-ᖑᑎᓪᓗᒍ.  ᐊᓯᔾᔨᖅᐸᓪᓕᐊᓂᕆᔭᖏᑦ ᕿᒥᕐᕈᔭᐅᓪᓗᑎᒃ ᓇᓗᓇᐃᖅᓯᕙᓪᓚᐃᔪᑦ ᓴᓪᓕᑉ 

ᕿᑭᖅᑕᖓᓂ ᑐᒃᑐᑦ ᐅᓄᕐᓂᕆᔭᖏᑦ ᐃᓄᐃᓴᒡᓕᕙᓪᓕᐊᓯᒪᓂᖃᕐᒪᑕ 9%-ᒥᒃ ᐊᕐᕌᒍᑕᓴᒫᓐ ᑕᐃᒪᓐᖓᓂᑦ 1997-ᒥᑦ 

ᓈᓴᖅᑕᐅᓚᐅᖅᑎᓪᓗᒋᑦ. ᐊᐅᖏᑎᒍᑦ ᖃᐅᔨᓴᖅᑕᐅᑎᓪᓗᒋᑦ ᐊᒻᒪ ᓄᓇᓕᖕᓂ ᖃᐅᔨᒪᓂᕆᔭᐅᔪᑦ ᓇᓗᓇᐃᖅᓯᓚᐅᖅᑐᑦ 

ᓄᒃᑕᖃᑦᑕᕐᓂᖏᓐᓂᒃ ᕿᑭᖅᑕᒥᑦ ᓄᓇᖅᐱᖕᒧᑦ ᐊᒻᒪᓗ ᓴᓪᓕᑉ ᕿᑭᖅᑕᖓᓂ ᑐᒃᑐᑦ ᐅᑭᐅᖏᓐᓂ ᐊᕐᕌᒍᑦᐊᑯᓐᓂᖏᓐᓂ 

2014 ᐊᒻᒪᓗ 2015 ᐅᓄᖅᓯᕙᓪᓕᐊᓂᖃᖅᐸᓪᓚᐃᓚᐅᖅᑐᑦ. ᑭᓯᐊᓂᓕ ᐊᔾᔨᒌᖏᓐᓂᖏᑦ ᑕᑯᓐᓇᕐᓗᒋᑦ ᐊᕐᕌᒍᖏᓐᓂ 

2015 ᐊᒻᒪᓗ 2017 ᓈᓴᖅᑕᐅᓯᒪᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᑦ 9%-ᒥᒃ ᐃᓄᐃᓴᒡᓕᕙᓪᓕᐊᓂᖓ ᑲᔪᓯᓯᒪᔪᖅ 

ᐊᕐᕌᒎᖕᓄᑦ ᒪᕐᕉᖕᓄᑦ ᐱᖓᓱᓄᑦ ᑎᑭᓪᓗᒍ ᑭᖑᕐᖓᒍᑦ.  ᑕᐃᒪᐃᒻᒪᑦ ᑲᔪᓯᔪᒃᑯᑦ ᐃᓄᐃᓴᒡᓕᕙᓪᓕᐊᓂᖃᓚᐅᕐᒪᑕ 

ᓱᒃᑲᔪᒥᒃ, ᐊᑐᖅᑎᐅᔪᓄᓪᓗ ᓂᕿᒃᓴᕆᔭᐅᓂᖏᓐᓄᑦ ᐱᓪᓗᒍ ᐊᒻᒪᓗ ᓂᐅᕐᕈᑕᐅᖃᑦᑕᓂᖏᓐᓄᑦ, 

ᐃᓄᐃᓴᒡᓕᒋᐊᖅᑕᐅᖁᔭᐅᓪᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐊᑐᓕᖁᔭᓕᐅᖅᐳᑦ 

ᐃᓄᐃᓴᓕᒋᐊᖅᑕᐅᖁᓪᓗᒋᑦ ᑐᒃᑐᑕᐅᖃᑦᑕᖅᑐᑦ ᐊᑯᓂᐅᔪᖅ ᐊᑐᖅᑕᐅᓗᓂ ᐅᓄᖅᓯᕙᓪᓕᐊᖁᓪᓗᒋᑦ ᑐᒃᑐᑦ. 

 


